
INGURUMENEKO ZUZENDARI NAGUSIAREN EBAZPENA, ZEINAREN BIDEZ ERREFERENTZIAKO AGIRIA EMATEN DEN LEZOKO HIRI ANTOLAKETAKO PLAN OROKORRAREN INGURUMEN ERAGINAREN BATERAKO EBALUAKETA EGITEKO
1. AURREKARIAK
Ingurumen eraginaren baterako ebaluazio prozedura nahitaez bete behar da lur eremu hiritarrezinari eragiten dioten hiri antolaketako plan orokorretan eta haien aldaketetan, 1998ko otsailaren 27ko 3/98 Legeak, EAEko ingurumena babesteari buruzkoak, 41. artikuluan, eta 2003ko uztailaren 22ko 183/03 Dekretuak, ingurumen eraginaren baterako ebaluazio prozedura arautzeari buruzkoak, 3. artikuluan xedatutakoaren arabera. 
Beste aldetik, plan eta programa jakin batzuek ingurumenean duten eragina ebaluatzeari buruzko 2006ko apirilaren 28ko 9/2006 Legearen aplikazio eremukoak dira hiri antolaketako plan orokorrak (HAPO), eta lege horrek 9. artikuluan ezartzen duenez, ingurumeneko organoak erabakiko ditu, erasandako herri administrazioak eta interesatutako jendea identifikatu eta kontsultatu ondoren, zer hedapen eta zehaztasun maila izan behar duen ingurumen iraunkortasunari buruzko txostenaren hedapen eta zehaztasun maila. Hala, ingurumeneko organoak erreferentziako agiri bat egin du eta, agiri horretan, ingurumeneko helburuen ingurumen irizpide estrategikoak eta adierazleak nahiz kasuan-kasuan aplikagarriak diren iraunkortasun printzipioak sartuko ditu. 
Lezoko Alkatetzak 2008ko uztailaren 17an hartutako ebazpena jaso zen Ingurumen Zuzendaritza Nagusian 2008ko uztailaren 23an, eta ebazpen horren bidez Lezoko Hiri Antolaketako Plan Orokorraren Aurrerapenaren eta bere Ingurumen Eraginaren gaineko Baterako Ebaluaketa Azterketaren onarpena jakinarazi zitzaion zuzendaritzari. Halaber, ingurumen eraginaren gaineko aldez aurreko txostena egin dezan eskatu zitzaion. 
Eskaerarekin batera, Aurrerapena eta horren  Ingurumen Eraginaren gaineko Baterako Ebaluaketa Azterketa bidali zituen Udalak. Azterketak 183/2003 Dekretuaren I. Eranskinean ezarritako baldintzak betetzen ditu.  
Lezoko Hiri Antolaketako Plan Orokorra (HAPO) behin betiko onartzeko eskumen nagusia Gipuzkoako Foru Aldundiari dagokio. Beraz, planen eta programen ingurumen eraginaren baterako ebaluazioan kontuan hartu behar diren alderdiei buruzko ebazpenak ematea Ingurumen Zuzendaritza Nagusiari dagokio, 1998ko otsailaren 27ko 3/1998 Legeak 44. artikuluan dioenaren eta 2008ko maiatzaren 20ko 36/2008 Foru Dekretuak, Garapen Iraunkorreko Departamentuaren egitura organiko eta funtzionalari buruzkoak, 11.2.1. c) artikuluan ezarritakoaren arabera. 
Eskaera jaso duelarik, erasandako administrazioak eta interesatutako jendea identifikatu eta kontsultatzeko izapidea hasi du Ingurumen Zuzendaritza Nagusiak, hala aurreikusten baitu 9. artikuluan 2006ko apirilaren 28ko 9/2006 Legeak, plan eta programa jakin batzuek ingurumenean duten eragina ebaluatzeari buruzkoak. 
Txosten hau da plan eta programa jakin batzuek ingurumenean duten eragina ebaluatzeari buruzko 2006ko apirilaren 28ko 9/2006 Legeak 9. artikuluan aurreikusitako erreferentziako dokumentua, eta ingurumen eraginaren baterako ebaluaketa prozedura arautzeari buruzko 2003ko uztailaren 22ko 183/03 Dekretuak aurreikusitako kontsulta izapideari erantzuten dio.
2. EGINDAKO KONTSULTAK
Udalak administrazio eta erakunde hauek identifikatu eta kontsultatu ditu, plan eta programa jakin batzuek ingurumenean duten eragina ebaluatzeari buruzko 2006ko apirilaren 28ko 9/2006 Legeak 9. artikuluan ezarritakoa betez:
· Gipuzkoako Foru Aldundiko Mendietako eta Natura Inguruneko Zuzendaritza Nagusia
· Gipuzkoako Foru Aldundiko Kultura Zuzendaritza Nagusia
· Gipuzkoako Foru Aldundiko Nekazaritzako eta Landa Garapeneko Zuzendaritza Nagusia
· Gipuzkoako Foru Aldundiko Lurralde Antolaketako Zuzendaritza Nagusia
· Gipuzkoako Foru Aldundiko Bide Azpiegitura Departamentuko Kudeaketa eta Plangintza Zuzendaritza Nagusia. 
· Gipuzkoako Foru Aldundiko Mugikortasuneko eta Garraio Publikoko Zuzendaritza
· IHOBE.
· Eusko Jaurlaritzako Kultura Ondarearen Zuzendaritza.
· Uraren Euskal Agentzia.
·  Eusko Jaurlaritzako Biodibertsitaterako eta Ingurumen Partaidetzarako Zuzendaritza.
· Eusko Jaurlaritzako Ingurumen Plangintza, Ebaluazio eta Kontroleko Zuzendaritza.
· Eusko Jaurlaritzako Lurralde Antolamenduko Zuzendaritza.
· Eusko Jaurlaritzako Garraio Azpiegituretako Zuzendaritza.
· Eusko Jaurlaritzako Larrialdietako Zuzendaritza.
· Eusko Jaurlaritzako Osasun Sailaren Gipuzkoako Lurralde Zuzendaritza
· Eguzki talde ekologista.
· Ekologistak Martxan Gipuzkoa talde ekologista
· Aranzadi Zientzia Elkartea.
· Oiartzungo Udala.
· Hondarribiko Udala.
· Errenteriako Udala.
· Pasaiako Udala
· Irungo Udala:
· San Markoseko Mankomunitatea.
· ENBA (Euskal Herriko Nekazarien Elkartasuna).
· EHNE (Euskal Nekazarien Batasuna). 
· Gipuzkoako Kosta Zerbitzua
· Pasaiako Portuko Agintaritza
· Añarbeko Ur Mankomunitatea
· Behemendi.
· Oarsoaldea SA
Pasaiako Portuko Agintaritza, Irungo Udala, Eusko Jaurlaritzako Osasun Sailaren Gipuzkoako Lurralde Zuzendaritza eta Kultura Ondarearen Zuzendaritzaren erantzunak jaso dira (txosten honi eransten zaizkio erantzun  horien kopiak).
Pasaiako Portuko Agintaritzak, 2008ko abuztuaren 8ko datarekin bidalitako idatzian, irizpenak aurkezteko eman zitzaion hilabeteko epea luzatzeko eskaera egin zuen, abuztuko oporraldia zela eta.
Irungo Udalak egokitzat jo ditu, Lezoko Udalak aurreikusitako helburuei begira, Aurrerapena eta horren Eraginaren gaineko Baterako Ebaluaketa Azterketa eta, aldi berean, ontzat hartu du tramitazio prozesua. 
Eusko Jaurlaritzako Osasun Sailaren Gipuzkoako Lurralde Zuzendaritzaren ustez, planaren baitan ez dago osasun publikoari nabarmen eragin liezaiokeen gorabeherarik. Ez dago, beraz, ingurumen eraginaren azterketa edo ebaluazioa egitean aintzat hartu beharreko funtsezko gorabeherarik.
Eusko Jaurlaritzako Kultura Ondarearen Zuzendaritzak adierazi duenez, egun legearen babespean dauden kultura intereseko ondasun higiezinen zerrendak zuzenak dira; hala ere, jakinarazi du Done Jakue Bideko monumentu multzoa aldatzeko prozesua martxan dagoela eta, beraz, aldaketak izan daitezkeela egungo mugetan.  Euskal Kultura Ondarearen  7/1990 Legeak aurreikusitako mekanismoen bitartezko babesa   jasotzeko aurreikuspena duten elementuen zerrendei dagokienez (Kalifikatu eta Inbentariatutako Monumentuak) adierazi behar da txostenaren 1. eranskinean bildutako elementu berriak erantsi direla eta, beraz, Udalak zaindu beharreko higiezinen zerrenda aldatuko dela.  Azkenik, zuzentzat jotzen da agirien artean dagoen ustezko arkeologi guneen zerrenda. 
Erreferentziako dokumentu hau idatzi ondoren beste erantzunen bat jasotzen bada, bidali egingo zaio Lezoko Udalari ahalik eta lasterren, plan orokorra idaztean eta IEBE azterketa egitean kontuan har dezan.
3. INGURUMEN IRIZPIDE ESTRATEGIKOAK
Hiri Antolaketako Plan Orokorraren (HAPO) aurrerapenean aurreikusitako antolaketa irizpide eta helburuez gain, plan horren xedapenak diseinatzerakoan eta bat etorriz  Garapen Iraunkorraren Euskal Ingurumen Estrategiak (2002-2020), Euskal Autonomia Erkidegoko Ingurumeneko Esparru Programak (2007-2010), eta 2006ko ekainaren 30eko 2/2006 Legeak, Lurzoruari eta Hirigintzari buruzkoak, eta beste garapen dokumentu batzuek
  babestutako garapen iraunkorreko irizpideekin,  honako printzipio hauek hartuko dira kontuan:
· Etxebizitza eta industria erabileretarako proposatutako hautabideen arteko azken aukeran lehentasuna izango dute: 

· dagoeneko hiritartuta dagoen lurzoruaren erabilera proposatzen duten hautabideek, hiri-ehunetik hurbil egonda ere hiritartu gabeko lurzoruen garapena proposatzen dutenen aurrean.  

· Lezoko udalerriko ingurumen balioetan orokorrean eragin txikiena sortzen duten hautabideek. Horrela, bada, aukeratuko dira: 
· Balio estrategiko handiko nekazaritzarako lurra zaintzen duten hautabideek, batez ere, martxan dauden ustiapenetan eragina dutenek.
· interes komunitarioko habitatetan eta konektibotasun ekologikoan  ahalik eta eragin txikiena duten hautabideek 

· ahalik eta lur gutxien okupatzeko proposamena aurkezten duten hautabideek eta, nolanahi ere, antzemandako beharrei bakarrik erantzunez gero. 
· Udalerria antolatzean soinuaren aldagaia sartzea. Hartara, HAPOn lurraldearen soinu zonakapen bat sartuko da soinu-areaka, zaratari buruzko 2003ko azaroaren 17ko 37/2003 Legean eta hura garatzen duen 2007ko urriaren 19ko 1367/2007 Errege Dekretuan aurreikusitakoen arabera, kontuan hartuz soinu zorguneak eta jatorri naturaleko soinu-erretserbak egon daitezen aurreko arauen arabera ezarrita. Eremuen harrera-gaitasuna erabakitzeko orduan kontuan hartuko dira soinu kalitatearen helburuak.
· Hiriguneetako ingurumen kalitatea hobetzea, berdeguneak gehituta eta sustatuta, eta  berdegune horiek hirigunetik  ahalik eta hurbilen eta irisgarrien dauden eremuetan kokatzea. ahal bada behintzat. 

· Lehenestea dentsitate ertain edo handiko gune hiritar trinkoak eta era askotarikoak,  eta hirigintza araudi egokia ezartzea, bai hiri inguruetan erabileren nahasketa nahiz konplexutasun egokia izateko, bai etxeguneekin bateraezinak diren erabilerak industriguneetara baztertzeko, mugikortasuna gutxitzen lagunduz. 
· Pertsonen mugikortasun eskaera kudeatzea,  lehentasuna emanez  ibiltzearen, bizikletaren eta garraio publikoaren aldeko banaketa modalari. Aparkaleku eskaerari erantzuna emateko proposatu diren hautabideek aintzat hartu beharko dute ingurumeneko irizpide estrategiko hori. Nolanahi ere, eskaera hori kudeatzeko hautabideak proposatu beharko lirateke, ahalik eta lur gutxien erabiltzeko aurreikuspenarekin. 
4. IEBE AZTERKETAREN EDUKIA ETA IRISMENA 
Ingurumen Eraginaren gaineko Baterako Ebaluaketa Azterketaren edukia aztertu ondoren eta kontuan hartuta bat datorrela ingurumen eraginaren baterako ebaluaketa prozedura arautzeari buruzko 2003ko uztailaren 22ko 183/03 Dekretuak xedatzen duenarekin, eta plan eta programa jakin batzuek ingurumenean duten eragina ebaluatzeari buruzko 2006ko apirilaren 28ko 9/2006 Legeak, I. eranskinean, ingurumen iraunkortasun txostenetarako ezartzen duenarekin, Lezoko Hiri Antolaketako Plan Orokorreko ingurumen eraginaren baterako ebaluaketa azterketa hori osatu beharko da ondorengo alderdiekin: 
4.1.– Beste plan edo programa batzuekiko elkarrekintzak aztertzea
Puntu horri ondoko alderdi hauek erantsi behar zaizkio: 

· EAEko Lurralde Antolaketako Jarraibideak (LAJ): jarraibideetan ezartzen den bezala,  erauzketa jarduerek erasandako eremuak mugatu behar ditu udal plangintzak. 
· Nekazaritza eta Basogintza antolatzeko Lurraldearen Arloko Plana: Hiri Antolaketako Plan Orokorrean proposatutako irizpide eta jarduketak  plan horretara nola egokitzen diren zehazten duen azterketa erantsiko da, batez ere, "Balio estrategiko handia" kategoriaren barruan plan horrek sartzen dituen lurren babesari dagokionez.
· EAEko Ibai eta Erreketako Ertzen Antolaketako Lurraldearen Arloko Plana: plan horren araudian ezarritakoaren arabera, ubideen bazterretan aurreikusten diren garapen berriko eremuetako eraikinek eta urbanizazioek  gorde beharreko gutxieneko tarteak zehaztuko dira, hau da: Gaintxurizketa, Sagastiberri eta Arraitoki.  Halaber, kontuan hartuta Ingurumen eta Lurralde Antolaketako sailburuaren 2007ko abenduaren 10eko Aginduaren bitartez  Kantauri isurialdeko ibai eta erreka ertzak antolatzeko Alorreko Lurralde Planaren 1. aldaketa hasteko onartu dela,  Lezoko Hiri Antolaketako Plan Orokorrean eragina izan dezaketen lehen aldaketa horren xedapenak aztertu eta sartuko dira.  
· azterketa eremuan eragina duten beste plan batzuk: ingurumen eraginaren gaineko baterako ebaluaketa azterketak epigrafe horretan jasotako planei buruzko analisiak ez du planen edukien laburpena soilik bildu behar, baizik eta zehaztu behar du ere nola txertatu diren plan orokorrean aipatutako planen jarraibide, irizpide eta ekintzak. Horrela, adibidez,  Lezoko Tokiko Agenda 21eko Ekintza Planaren azterketan adierazi behar da nola garatu diren planak berak jasotzen dituen lerro estrategikoak, hirigintza plan batetik abiatuta zuzenean edo zeharka garatu daitezkeen alderdiei dagokienez. 
· Baterako Ebaluaketa Azterketan aztertu ez diren eta 183/2003 Dekretuaren Eranskineko 2. atalean xedatutako azterketak behar dituzten beste plan batzuk.  Ingurumen eraginaren gaineko ebaluaketa azteketan kontuan hartutako planez gain, azterketa horren egileek aztertu behar dute nola erantsiko zaizkion Hiri Antolaketako Plan Orokorrari ondorengo planetan ezarritako jarraibide eta irizpideak: 
· EAEko Garapen Iraunkorraren Ingurumen Estrategia (2002-2020). EAEko Ingurumen Programa Orokorra (2007-2010).
· Klima Aldaketaren Aurkako Euskal Plana 2008-2012.
· Pasaialdea Eskualdeko Airearen Kalitatearen Ekintza Plana. 

· Zarataren eraginari buruzko Lezoko ebaluaketa plana:  plan horri buruzko ingurumen eraginaren gaineko ebaluaketa azterketak emandako informazioa osatu behar da, alde batetik, zarataren araberako zona banaketa  zehaztuz eta, bestetik, planean ezarritako zarata kalitateari buruzko irizpideak eta irizpide horiek proposatutako lurraren kalifikazioan eta sailkapenean duten aplikazioa adieraziz. 
· Gipuzkoako uraren erabilera iraunkorrari buruzko jarraibideak.
· Gipuzkoako Bizikleta Bideen Lurraldearen alorreko plana (Aurrerapena)
4.2.– Planaren eraginpeko eremua aztertu, diagnostikatu eta baloratzea
Ingurumen eraginaren gaineko baterako ebaluaketa azterketaren 3. atala eta I. eranskina aztertu ondoren eta beste administrazio batzuei egindako kontsulten erantzunak analizatu eta gero, honako alderdi hauekin osatuko da aipatutako azterketa: 
· Ondare historiko-artistikoaren inguruan egindako kontsultei erantzunez, Kultura Ondarearen Zentroak ezarritako aldaketak sartuko dira. 
· Aldi berean,  herritarren bizi kalitatean eragina duten  hiri-metabolismoaren faktoreak identifikatuko dira, besteak beste, ur zikloa (eskaera berriei erantzuna emateko behar diren ur baliabideak, hondakin ur gehiago sortzeko joera, ur horren tratamendua, etab.), hondakinen ekoizpena eta kudeaketa, eta  mugikortasun ereduak. 
· Aldatu egingo dira, aurreko azterketen arabera beharrezkotzat jotzen bada, ingurumen diagnostikoaren emaitzak. Diagnosi horretan ez dira landa nahiz natura ingurumenaren afekzioari lotutako arazoak bakarrik aztertuko, hirigunean eragina izan dezaketen arazoak ere kontuan hartuko baitira.
4.3.- Hiri Antolaketako Plan Orokorrak aurreikusitako jarduketen eraginak identifikatzea eta baloratzea.
Landa lurrean ondorioak dituzten jarduketa berrien ingurumen eraginak identifikatu eta baloratzeaz gain, ingurumen eraginaren gaineko baterako ebaluaketa azterketan egiten den bezala,  Hiri Antolaketako Plan Orokorrean adierazitako gainerako proposamenak ere aztertuko dira, zehazki, Zelai, Maintzine, Algeposa eta Arraitoki guneei buruzko proposamenak.  Aldi berean, planak jasotako beste proposamen batzuek izan ditzaketen eraginak ere aztertu beharko dira, esate baterako, mugikortasun sistema berriei lotutakoak (bide berriak, bidegorriak, etab.) edo parke agroekologikoak sortuko dituenei lotutakoak. 
Halaber, ez dira  antolatutako eremuaren transformazio fisikoaren ondorioz izandako eragin zuzenak soilik identifikatu eta baloratuko, baizik eta, ahal den neurrian, Hiri Antolaketako Plan Orokorrak gauzatu nahi dituen erabilera eta jardueren erregulazioak eragindakoak ere aztertu beharko dira. (adibidez:  abeletxeak jartzean usain txarrek eragozpenak sortzea, halako jarduerak jartzeko baimena zona jakin baterako bakarrik ematen baitu HAPOk). 
4.4.-  Babes, zuzenketa eta konpentsazio neurrien proposamena
Aurreko atalaren edukiari erantzunez, baterako ebaluaketa azterketak garatuko duen eragin azterketa berriaren arabera, babes, zuzenketa eta konpentsazio neurri egokiak ezarriko dira jarduketa berrietarako. Halaber, neurri orokorrak osatuko dira, hiri nahiz landa ingurumenari buruzkoak. 
Babes eta zuzenketa neurri horiek, orokorrak nahiz jarduketa berrietarako ezarri beharrekoak, diseinatzeko orduan,  ingurumen eraginaren gaineko baterako azterketak ezarritako helburu eta irizpideez gain, ondorengo alderdiak hartu behar dira kontuan, : 
Eraginik esanguratsuenen gertagarritasuna murriztea (183/2003 Dekretuaren Eranskineko 6.3.1 puntua)
 Honelako neurriak hartu behar dira:
· Espezie exotikoak ez zabaltzeko neurriak hartzea.
· HAPOko jarduketek hondatutako edo erasandako aldeak pasaia aldetik lehengoratzea.
· Arrisku geologikoak agertzen dituzten aldeak mugatzea.
· Lur kutsatuei buruzko 1/2005 Legeak ezarritako irizpideak eta prozedurak aplikatzea.
· Soinuaren eragina kontuan hartzea (pantailak, zarataren aurkako antolaketa, etab.), alde horretatik arazoak sor ditzaketen aldeetan. Horrenbestez, kontuan hartu behar dira, alde batetik,  zarataren araberako zona banaketa eta, bestetik, "Zarataren eraginari buruzko Lezoko ebaluaketa plana" delako planak zarata kalitateari buruz ezarritako irizpideak.
· Udal saneamenduko sarearekin lotura ezinezkoa denean, arazketa sistema autonomoak jartzeko betebeharra erantsiko  zaio araudiari.
· Argi kutsadura saihesteko neurriak ezartzea. 
Natura baliabide estrategikoak zaintzeko neurri babesleak ( 183/2003 Foru Dekretuko 6.3.3. puntua)
Besteak beste, honako hauek hartu beharko dira kontuan:
· Lurzorua gorde beharra, lurzoru hiritarrezina babestu eta zaintzeko, Udalaren lurzoru ondarearentzat garrantzi berezia duten lursailak atxikiz (erosketa, lagapena, desjabetzapena).
· Ordenantzak egitea, lurzoru hiritarrezinean onargarriak diren jarduerak kokatzeko eta garatzeko baldintzak ezartzearren.
· Habitatak lehengoratzea, garrantzi berezia emanez ibarretako erribera basoei eta Jaizkibelgo hegoaldeko magalean dagoen ameztiari.
· Korridore  ekologikoan izan daitezkeen eraginak gutxitzea eta korridore horretako gune hondaberenak berreskuratu eta babestea. 

· Paisaian eragin esanguratsua duten proiektuetarako, oro har, baimena emateko moduak direnean, lehengoratze programak gehitu beharra eskatuko da, dagokion lizentzia eman ahal izateko.
· Hondatutako guneak (harrobiak, zabortegiak, hondakindegiak, etab.) lehengoratzeko eta egokitzeko sustapena egitea.
Ingurumen hiritarra hobetzeko neurriak (183/2003 Dekretuaren Eranskineko 6.3.4 puntua):
· Erabilera eta jarduerak baimentzeko araudia idazterakoan kontuan hartuko da udalerriaren zarata-mapan egindako zona banaketa.
· Irisgarritasun eta mugikortasun planak idatziko dira.
· Hiri hondakinen gaikako bilketarako gune egokiak aurreikusiko dira. 
Neurri konpentsatzaileak (183/2003 Dekretuaren Eranskineko 6.3.5 puntua):
· Gaur egun iragazgaitzak diren azalerak naturalizatzea, hiritartu bitartean azalera iragazgaitzak sortzea konpentsatzeko.
· Ubideen ibilgu tarteak naturalizatzea, ubideen bideratze edo aldatze lanak konpentsatzeko.
· Lehengoratzeko neurriak hartzea hondatutako guneetan, HAPOren ondorio diren jarduketek intereseko habitatetan duten eragina konpentsatzeko.
· Korridore biologikoak edo loturazko intereseko elementuak berreskuratu edo sortzea, azpiegitura linealak egiteak sortzen duen zatiketa konpentsatzeko.

Azkenik, 183/2003 Dekretuaren I. Eranskinak ezarritakoa betez, ondorengo alderdiak sartu behar dira babes eta zuzenketa neurrien atalean:
· Neurriak aplikatzeko kostu ekonomikoaren kalkulua eta gauzatzeko denbora plangintza, hala dagokionean.  

· Maila beheragoko plan edo programak diseinatzeko jarraibide eta irizpide orokorrak, ebaluatu beharreko plan edo programak aurkitu edo zehazteko.
· Gerorako ingurumen eraginaren ebaluaketaren azterketa baterakoetan nahiz banakoetan kontuan hartzeko irizpideak. 

4.5.- Planaren eraginak gainbegiratzeko eta ingurumeneko helburuak betetzeko programa
Osatu egin behar da ingurumen eraginaren gaineko baterako ebaluaketa  azterketan proposatutako gainbegiratze programa, era honetan osatu ere: 
· Aurreko atalean ezarritakoa betez diseinatuko diren babes, zuzenketa eta konpentsazio neurri berriak gainbegiratzeko adierazle berriak definituko dira.  Adierazle horiek definitzeko, lehendik dauden adierazleak ere erabili ahal izango dira, esate baterako, Tokiko Agenda 21ean ezarritakoak, Hirigintza Plangintza Iraunkortasun Irizpideekin.2005 izeneko argitalpenean proposatutakoak, 2007-2010 Ingurumen Programa Orokorreko aginte mahai orokorrean zehaztutakoak, etab. 
· Parametro kuantifikagarrietarako muga edo erreferentziako mailak ezarriko dira. 
· Gainbegiratze programak diseinatzerakoan beste aukera bat ere aztertuko da, nahiz eta partziala izan, hau da, egun dauden beste gainbegiratze tresna batzuek ere erabiltzea, Tokiko Agenda 21 adibidez. 
4.6.- Hautabideen eta neurrien bideragarritasun ekonomikoari buruzko txostena
 2006ko apirilaren 28ko 9/2006 Legeak, ingurumenarekin lotutako plan eta programa jakin batzuen eraginen ebaluazioari buruzkoak, I. eranskinean aurreikusitakoa betez, hautabideen eta neurrien bideragarritasun ekonomikoari buruzko txostena erantsiko da, Plan Orokorra aplikatzeak sor ditzakeen eragin negatiboak aurreikusi, gutxitu edo arintzeko. 
4.7.- Dokumentazio grafikoa
Ingurumen eraginaren baterako ebaluaketa azterketari erantsitako dokumentazio grafikoa honela osatuko da: 

· Ingurumen eraginaren baterako ebaluaketa azterketaren I. eranskinean aztertutako ingurumen aldagaiak lurraldean errazago aurkitzeko, eranskin horretan jasotako planoak aurkeztuko dira, aipatutako azterketarekin batera doazen planoen antzeko eskalarekin (1:5000 eskala).
· Lurzoru Legearen testu bateratua onartzen duen 2008ko ekainaren 20ko Errege Dekretu Legegileak 15.2 artikuluan ezarritakoa betez, arrisku naturalean mapa bat erantsi behar da. 

· Kartografia sartuko da, gainbegiratzekoak diren eremu edo baliabideak erakutsiz.
5. INGURUMEN ERAGINARI BURUZKO ALDEZ AURREKO TXOSTENAREN ESKAERA
 Ingurumen eraginaren baterako ebaluaketa prozedura arautzeari buruzko 2003ko uztailaren 22ko 183/03 Dekretuak 17. artikuluan ezarritakoa betez, Hiri Antolaketako Plan Orokorra hasieraz onartu aurretik, Lezoko Udalak Ingurumen Zuzendaritza Nagusiari berriro eskatu behar dio ingurumen eraginari buruzko aldez aurreko txostena egin dezan, eta eskaera hari erantsi behar dizkio Hiri Antolaketako Plan Orokorra hasieraz onartzeko dokumentuaren eskaera eta ingurumen eraginaren gaineko baterako ebaluaketa azterketarena, erreferentziako agiri honetako 3. atalean zehaztutako xedapenak dituena.
Donostian, 2008ko urriaren 
INGURUMENEKO ZUZENDARI NAGUSIA,
    Sin.: JAVIER ZARRAONANDIA ZULOAGA

